
RÓFUR Á ÍSLANDI

Þrátt fyrir allt það mál sem á bækur var sett fyrstu aldir Íslandsbyggðar fyrirfinnst þar varla orð um matjurtir. Þrjú föst orðatiltæki um kál koma þó fyrir: „Ekki er sopið kálið, þótt í ausuna sé komið“ (Þórðar saga hreðu), „Er það vel, þótt við deilum kálið“ (Grettis saga) og „Þóttist ég þá drepa feiti í kál þitt“ (Heimskringla). Öll þessi orðatiltæki geta bent til þess að orðið kál hafi verið haft um einhvers konar grænmetissúpu á þeim tímum.

Í Laxdælu er nefndur laukagarður Guðrúnar Ósvífursdóttur á Helgafelli. Laxdæla er talin rituð þar í klaustrinu laust eftir 1250 og er ritari þá væntanlega að lýsa garði sem hann hefur þekkt, að minnsta kosti af afspurn. Laukagarður er líklega kenndur við kryddjurtir (graslauk), en gæti þó hafa verið kálgarður, enda fylgdi matjurtarækt klausturlífi um öll Norðurlönd. Geta má þess líka að í orðasafni frá 17. öld (AM 416 4to) er orðið næpa þýtt með orðinu laukur.

Þorvaldur Thoroddsen segir í landfræðisögu sinni að Vísi-Gísli Magnússon hafi haft kálgarða bæði á Munkaþverá og Hlíðarenda um og eftir 1650. Þorkell Vídalín mun hafa ræktað kálgarð í Görðum um svipað leyti. Skúli Magnússon fógeti hafði eftir sögn manna að kálgarðar, og það stórir, hafi verið ræktaðir á Þingeyrum og Möðruvöllum um aldamótin 1700. Þá bjó á Þingeyrum Lárus Gottrup lögmaður, danskur að ætt. En um 1730 voru þessir garðar rústir einar. Á dögum Eggerts Ólafssonar (um 1755) voru 4–5 kálgarðar litlir í Borgarfirði, 2 á Snæfellsnesi, 3 á Norðurlandi, engir á Austurlandi, en nokkrir á Suðurlandi. Jónas á Hrafnagili telur að á síðari hluta 18. aldar og í byrjun þeirrar 19. hafi garðrækt verið hverfandi eða jafnvel engin stundum.

Skipulegar heimildir um garðrækt á Íslandi koma svo fram í svonefndum búnaðarskýrslum. Að loknum móðuharðindum var sýslumönnum gert skylt að taka saman skýrslur um landbúnað í hverri sýslu. Elstu heillegu búnaðarskýrslurnar eru frá árinu 1791. Þá eru skráðir 698 matjurtagarðar á landinu, en jarðir í byggð 5356 alls. Matjurtagarður hefur þá verið á áttunda hverjum bæ. Á nítjándu öldinni rís garðræktin svo til vegs og virðingar. Heimilisgarðar teljast rúm þrjú þúsund um 1830 og árið 1850 er svo komið að garðar teljast jafnmargir bæjum í byggð. 


„Epli, næpur og aldinrætur /á vetrum geymir jörðin,“ kveður Eggert Ólafsson í Búnaðarbálki um 1755. Næpur eru nefndar nokkrum sinnum á 18. öld, en oftar þegar líður á 19. öldina. Magnús Ketilsson sýslumaður í Búðardal nefnir svo kálrætur í bæklingi sínum um ræktunartilraunir 1779 og er það elsta heimild um það orð í íslensku. Í Klausturpóstinum (8. árg.) frá 1825 er þess getið að safnað hafi verið ekki minna en einu pundi af kálrabífræi. Ingibjörg húsfreyja á Bessastöðum nefnir líka kálrabí í bréfi árið 1839. Ef átt er við gulrófur þegar talað er um kálrætur og kálrabí þá eru þetta elstu samtímaheimildir um gulrófnarækt hérlendis. Víst er að ekki eru það næpur því að í Þjóðólfi (15. árg.) 1863 stendur þessi klausa: „Allt gjafafræið frá stjórninni var að þessu sinni ekki kálrabí-, heldur næpnafræ.“ Orðið gulrófa kemur svo fyrir í fyrsta sinn í tímaritinu Íslendingi (3. árg.) 1863 og er þá í eftirfarandi samhengi: „Undirjarðarkálrabbinn, sem einnig er kallaður kálrófa eða gulrófa og allur almenningur þekkir.“ Í þeirri grein virðist orðið yfirjarðarkálrabbi aftur á móti haft um hnúðkál.
Gulrófnarækt hefur líklega verið nokkuð almenn á Suðurlandi síðustu áratugi 19. aldar. Hornafjörður var afskekkt sveit á þeim árum, en rófnarækt hafði þó náð þar fótfestu. Guðrún Guðmundsdóttir, móðir Vilmundar landlæknis, segir frá mikilli rófnarækt á bernskuheimili sínu á Taðhóli í Nesjum á árunum um og eftir 1870. Ekki vantar heldur að séra Árni Þórarinsson muni eftir gulrófum í Hreppunum í uppvexti sínum á sama tíma. Garðyrkja er ekki oft nefnd í öðrum landshlutum í heimildum frá þessum áratugum og harðindin undir lok aldarinnar komu illa niður á útsveitum: „Hinn langi harðindakafli á síðari hluta 19. aldar, sem varla varð lát á fyrr en 1890, kippti fótunum undan þeirri garðrækt, sem fyrir þann tíma hafði nokkuð risið á legg“, segir Jóhann Hjaltason í bók sinni Frá Djúpi og Ströndum. Víst er og að Jón Jónsson í Vogum í Mývatnssveit átti í miklu basli með garðyrkju sína um 1860. Haustið 1863 brást kartöfluuppskeran algjörlega, en hann gróf hálftunnu af næpum undan snjó. Til viðbótar má geta þess að Jakobína Sigurðardóttir minnist þess að reynt var að rækta gulrófur og kartöflur í Hælavík á Hornströndum þegar hún var að alast þar upp um 1930, en mistókst alltaf. „En rófurnar urðu svo smáar, mjóar og fáar, engar kartöflur. Þar fór það.“ segir Jakobína í bernskuminningum sínum.

Í ævisögu Sigurðar Sigurðssonar búnaðarmálastjóra frá Draflastöðum í Fnjóskadal er þess getið að fyrst hafi gulrófur borist inn á það heimili haustið 1885, en ekki er sagt hvaðan. Svo er að skilja að engin á bænum hafi þá þekkt rófur. Sigurður, sem þá var um fermingu, gróðursetti tvær þeirra uppi á fjósþaki undir töðumeis vorið eftir og bjóst við að þær myndu fjölga sér eins og kartöflur. Þær báru hins vegar fræ og var þetta upphaf að umfangsmikilli garðrækt Sigurðar á Draflastöðum næsta áratug, meðal annars við jarðhita. Hann ræktaði rófufræ og seldi og gaf víða um sveitir og ýtti undir garðrækt í Þingeyjarsýslu. Kristján Sigurðsson frá Brúsastöðum segir líka frá stórum og gagnsömum rófugarði á Stóru-Völlum í Bárðardal árið 1896 og eftir það.

Heimildir eru um ræktun á gulrófufræi til sölu í Reykjavík á síðari hluta síðustu aldar. Eufemía Waage er til vitnis um það, en í endurminningum sínum gerir hún garðræktaráhuga ömmu sinnar að umtalsefni. Amman var Guðrún Sigríður Lárusdóttir Guðjohnsen, fædd Knudsen, dóttir dansks kaupmanns og hálfdanskrar konu, fædd 1818. Frú Guðjohnsen og ættmenni hennar munu hafa stundað garðrækt af mikilli alúð og með góðum árangri í Reykjavík mikinn hluta nítjándu aldar. Frúin fékk meira að segja silfurmedalíu fyrir garðávexti sem hún sendi á garðyrkjusýningu í Björgvin á níunda áratugi aldarinnar. Eufemía segir svo í endurminningum sínum: „Amma hafði alltaf fræmæður og seldi heilmikið rófufræ á haustin. Voru belgirnir þurrkaðir uppi á háalofti og þegar þeir voru orðnir mátulega þurrir, þá vorum við krakkarnir látnir taka fræin úr þeim og síðan var hismið blásið af þeim. Svo var þetta vegið á lítilli vog og amma seldi það í búðum. Þetta voru stöðug haustverk hjá henni.“

Til viðbótar þessum heimildum um fræ og frærækt má nefna tvær auglýsingar úr Reykjavíkurblöðunum. „Gulrófufræ geta fátæklingar fengið ókeypis hjá capt. Coghill,“ auglýsir sauðakaupmaðurinn í Fjallkonunni 1887, og í Ísafold 1891 er þessi auglýsing: „Gott íslenskt gulrófufræ fæst keypt hjá Torfa prentara.“ Skömmu eftir aldamótin sést fræ nefnt tvívegis á prenti. Sigurður búnaðarmálastjóri Sigurðsson gerði ferð sína um Skaftafellssýslur sumarið 1905. Um Öræfasveit segir hann meðal annars þetta: „Garðrækt er þar töluverð og heppnast oftast vel. Menn afla þar sjálfir gulrófnafræs, bæði fyrir sjálfa sig og til sölu.“ Og í allra fyrsta tölublaði Freys, líklega í mars 1904, 7. blaðsíðu, er þessi leiðbeining: „Nú er tími til þess að hreinsa gulrófufræ.“

Neysla gulrófna er hér á landi meiri en víða annars staðar, nema í Noregi. Þó er einnig hefð fyrir neyslu gulrófna í Svíþjóð og Þýskalandi. Samt sem áður er neysla á hvern mann lítil og athyglinni hefur lítið verið beint að næringargildi gulrófna. Fyrr á öldinni var litið á gulrófur sem mikilvægan C-vítamíngjafa og talað var um gulrófur sem „appelsínur norðursins“. Nú eru það einkum trefjaefni og lágt orkugildi sem gefa tilefni til að hvetja til aukinnar neyslu.

NÆRINGARGILDI

Það sem einkennir rótargrænmeti, eins og gulrófur og gulrætur, er hátt vatnsinnihald og lítið af fitu og próteini. Í aðalatriðum er efnasamsetning gulrófna og gulróta lík, gulrætur innihalda þó mun meira af beta-karótíni og gulrófur meira af C-vítamíni. Kartöflur eru frábrugðnar að því leyti að þær innihalda umtalsvert magn kolvetna (sterkju) og eru lakari vítamíngjafar en fyrrnefndar tegundir. Gulrófur gefa þannig meira af C-vítamíni og beta-karótíni en kartöflur.

Efnainnihald gulrófna kemur fram í 1. töflu. Niðurstöðurnar eru byggðar á íslenskum mælingum, nema fyrir sykrur og beta-karótín. Styrkur beta-karótíns í grænmeti verður hærri í heitu loftslagi en köldu (3) og því má vera að um nokkurt ofmat sé hér að ræða. A-vítamín er reiknað sem 1/6 hluti beta-karótíns. Allar niðurstöður eru miðaðar við ætan hluta. 

	GULRÓFUR, hráar

		
	Swede, raw

	Nr. fæðu: 0110


	Brassica napus rapifera
	Afskurður: 16%



	Orka í 100g:
kJ:

149

kcal:

35

Orkudreifing:
Protín

18%

Fita

2%

Kolvetni

61%

Trefjar

17%

Alkóhól

0%




Innihald í 100 grömmum af ætum hluta: 

	Heiti
	Ein.
	Innihald
	Lægst
	Hæst
	Fjöldi
	Gæðast.
	Mæliár
	Heimild

	Prótein, alls
	g
	1,6
	1,3
	1,7
	3
	 
	 
	1454

	Fita, alls
	g
	0,1
	0,1
	 
	3
	 
	 
	1454

	Mettaðar fitusýrur
	g
	0,02
	 
	 
	0
	 
	 
	1843

	cis-Einómettaðar fitus.
	g
	0,01
	 
	 
	0
	 
	 
	1843

	cis-Fjölómettaðar fitus.
	g
	0,03
	 
	 
	0
	 
	 
	1843

	cis-Fjölóm. fitus. n-6
	g
	0,01
	 
	 
	
	 
	 
	1005

	cis-Fjölóm. fitus. n-3
	g
	0,02
	 
	 
	
	 
	 
	1005

	trans-Fitusýrur
	g
	0
	 
	 
	0
	 
	 
	1843

	Kólesteról
	mg
	0
	 
	 
	0
	 
	 
	1000

	Kolvetni, alls
	g
	5,4
	4,2
	6,7
	5
	 
	 
	1460

	Sykrur
	g
	5,1
	4,0
	6,4
	5
	 
	 
	1460

	Viðbættur sykur
	g
	0,
	 
	 
	0
	 
	 
	1000

	Trefjaefni
	g
	3,3
	2,8
	3,6
	3
	 
	 
	1454

	Alkóhól
	g
	0,
	 
	 
	0
	 
	 
	1000

	Steinefni, alls
	g
	0,7
	0,6
	0,8
	3
	 
	 
	1454

	Vatn
	g
	88,9
	 
	 
	0
	 
	 
	1050

	A-vítamín, RJ
	ug
	0,416667
	 
	 
	0
	 
	 
	1050

	Retinol
	ug
	0,
	 
	 
	0
	 
	 
	1000

	Beta-karótín
	ug
	5
	 
	 
	1
	 
	 
	1460

	D-vítamín
	ug
	0,
	 
	 
	0
	 
	 
	1000

	E-vítamín, a-TJ
	mg
	0,1
	 
	 
	0
	 
	 
	1005

	Alfa-tókóferól
	mg
	0,1
	 
	 
	0
	 
	 
	1843

	B1-vítamín, þíamín
	mg
	0,06
	 
	 
	1
	 
	 
	1428

	B2-vítamín, ríbóflavín
	mg
	0,05
	 
	 
	1
	 
	 
	1428

	Níasín-jafngildi
	mg
	1,4
	 
	 
	0
	 
	 
	1843

	Níasín
	mg
	1,2
	 
	 
	0
	 
	 
	1843

	B6-vítamín
	mg
	0,12
	 
	 
	0
	 
	 
	1843

	Fólat, alls
	ug
	56
	 
	 
	1
	 
	 
	1460

	B12-vítamín
	ug
	0,
	 
	 
	0
	 
	 
	1000

	C-vítamín
	mg
	39,0
	30,
	50,
	50
	 
	 
	1112

	Kalk, Ca
	mg
	24,
	22,
	26,
	2
	 
	 
	1435

	Fosfór, P
	mg
	36,
	33,
	39,
	2
	 
	 
	1435

	Magnesíum, Mg
	mg
	13,
	11,
	14,
	2
	 
	 
	1435

	Natríum, Na
	mg
	18,
	8,
	27,
	2
	 
	 
	1435

	Kalíum, K
	mg
	272,
	260,
	283,
	2
	 
	 
	1435

	Járn, Fe
	mg
	0,21
	 
	 
	1
	 
	 
	1456

	Zink, Zn
	mg
	0,18
	 
	 
	1
	 
	 
	1456

	Kopar, Cu
	mg
	0,07
	 
	 
	1
	 
	 
	1456

	Joð, I
	ug
	0,3
	 
	 
	0
	 
	 
	1005

	Mangan, Mn
	mg
	0,12
	 
	 
	1
	 
	 
	1456

	Selen, Se
	ug
	0,2
	 
	 
	1
	 
	 
	1456

	Kadmín, Cd
	ug
	0,5
	 
	 
	1
	 
	 
	1456

	Blý, Pb
	ug
	6,9
	 
	 
	1
	 
	 
	1456

	Kvikasilfur, Hg
	ug
	<0,2
	 
	 
	1
	 
	 
	1456


Samkvæmt heimildum Bændablaðsins var heildarframleiðsla gulrófna á Íslandi  árið 2009 alls 939 tonn.
Rófubændur hafa með sér félag sem heitir Félag Gulrófnabænda.

Félagar eru um 20.

Formaður er Hrafnkell Karlsson á Hrauni í Ölfusi.

